
நாக³ஶாந்திஸ்தோத்ரம்

ஶ்ரீ க³ணேஶாய நம: ।
ஶ்ரீ ஹாடகேஶ்வராய நம: ।
ஆரக்தேந ஶரீரேண ரக்தாந்தாயதலோசந: ।
மஹாபோ⁴க³க்ரு’தாடோப:ஶங்கா²ப்³ஜக்ரு’தலாஞ்ச²ந:॥ 1॥
அநந்தோ நாக³ராஜேந்த்³ர:ஶிவபாதா³ர்சநே ரத: ।
மஹாபாபவிஷம் ஹத்வா ஶாந்திமாஶு கரோது மே ॥ 2॥
ஸுஶ்வேதேந து தே³ஹேந ஸுஶ்வேதோத்பலஶேக²ர: ।
சாருபோ⁴க³க்ரு’தாடோபோ ஹாரசாருவிபூ⁴ஷண:॥ 3॥
வாஸுகிர்நாம நாகே³ந்த்³ரோ ருத்³ரபூஜாபரோ மஹாந் ।
மஹாபாபம் விஷம் ஹத்வா ஶாந்திமாஶு (ஶாந்திம் ஆஶு)கரோது மே ॥ 4॥
அதிபீதேந தே³ஹேந விஸ்பு²ரத்³போ⁴க³ஸம்பதா³ ।
தேஜஸாசாऽதிதீ³ப்தேந க்ரு’த:ஸ்வஸ்திகலாஞ்ச²ந:॥ 5॥
நாக³ராட் தக்ஷக:ஶ்ரீமாந்நாக³கோட்யாஸமந்வித: ।
கரோது மே மஹாஶாந்திம் ஸர்வதோ³ஷவிஷாவஹ:॥ 6॥
அதிக்ரு’ஷ்ணேந வர்ணேந ஸ்பு²டோ விகடமஸ்தக: ।
கண்டே² ரேகா²த்ரயோபேதோ கோ⁴ரத³ம்ஷ்ட்ராயுதோ⁴த்³யத:॥ 7॥
கர்கோடகோ மஹாநாகோ³விஷத³ர்பப³லாऽந்வித: ।
விஷஶஸ்த்ராக்³நிஸந்தாபம் ஹத்வா ஶாந்திம் கரோது மே ॥ 8॥
பத்³மவர்ணேந தே³ஹேந சாருபத்³மாயதேக்ஷண: ।
பஞ்சபி³ந்து³க்ரு’தாபா⁴ஸோ க்³ரீவாயாம் ஶுப⁴லக்ஷண:॥ 9॥
க்²யாத: பத்³மோ மஹாநாகோ³ஹரபாதா³ர்சநே ரத: ।
கரோது மே மஹாஶாந்திம் மஹாபாபம் விஷக்ஷயம் ॥ 10॥
புண்ட³ரீகநிபே⁴நாऽபி தே³ஹேநாऽமிததேஜஸா ।

ஶங்க²ஶூலாப்³ஜருசிரைர்பூ⁴ஷிதோ மூர்த்⁴நி ஸர்வதா³॥ 11॥
மஹாபத்³மோ மஹாநாகோ³ நித்யம் பஶுபதௌ ரத: ।
விநிர்தூ⁴த(விநிஹத்ய)விஷம் கோ⁴ரம் ஶாந்திமாஶு கரோது மே ॥ 12॥
ஶ்யாமேந தே³ஹபா⁴ரேண ஶ்ரீமத்கமலலோசந: ।
விஷத³ர்பப³லோந்மத்தோ க்³ரீவாயாமேகரேக²யா ॥ 13॥
ஶங்க²பால:ஶ்ரியா தீ³ப்த:ஶிவபாதா³ப்³ஜபூஜக: ।
மஹாவிஷம் மஹாபாபம் ஹத்வா ஶாந்திம் கரோது மே ॥ 14॥
அதிகௌ³ரேண தே³ஹேந சந்த்³ரார்த⁴க்ரு’தமஸ்தக: ।
தீ³ப்தபோ⁴க³க்ரு’தாடோப:ஶுப⁴லக்ஷணலக்ஷித:॥ 15॥
குலிகோ நாக³ராஜேஶோ நித்யம் ஹரபராயண: ।
அபஹ்ரு’த்ய விஷம் கோ⁴ரம் கரோது மம ஶாந்திகம் ॥ 16॥
அந்தரிக்ஷே ச யே நாகா³ யே நாகா:³ஸ்வர்க³ஸம்ஸ்தி²தா: ।
கி³ரிகந்த³ரது³ர்கே³ஷு யே நாகா³ பூ⁴மிஸம்ஸ்தி²தா:॥ 17॥
பாதாலே யே ஸ்தி²தா நாகா:³ஸர்வேப்யந்யே ஸமாஹிதா: ।
ருத்³ரபாதா³ர்சநே ஶாந்தா:குர்வந்து மம ஶாந்திகம் ॥ 18॥
நாகி³ந்யோ நாக³பத்ந்யஶ்ச ததா² கந்யா:குமாரிகா: ।
ஶிவப⁴க்தா:ஸுமநஸ:ஶாந்திம் குர்வந்து மே ஸதா³॥ 19॥
யதி³த³ம் நாக³ஸம்ஸ்தா²நம் கீர்தநாச்ச்²ரவணாத³பி ।
ந தம் ஸர்பா விஹிம்ஸந்தி ந விஷம் க்ரமதே ஸதா³॥ 20॥
சிந்திதம் ஸித்⁴யதே(லப்⁴யதே) நித்யம் ததா² பாபபரிக்ஷய: ।
ஸித்³தி⁴மாஶு ப்ரயச்ச²ந்தி ஸர்வவிக்⁴ந விவர்ஜிதா:॥ 21॥
இதி நாக³ஶாந்திஸ்தோத்ரம் ஸம்பூர்ணம் ।

